
Nazar sudhre nazar bigde, nazar ki baat batata hoon
Nazar nazar mein fark hai kitna jo samjha b atlata hoon

Seedhi Nazar Padi arjun par sarthi ban kar saathi diya
Tirchhi nazar duryodhan par to kuru vansh ka nash kiya
Nazar nahi par nazar pe parda kaise pada batata hoon
Nazar nazar mein fark hai kitna jo samjha b atlata hoon

Nazar kiya jab lankapati ne ratnjadit us mala ko

Nazar na aaye ram kahin par us anjani ke lala ko

Khoj rahi thi nazar ram ko mala mein batlata hoon
Nazar nazar mein fark hai kitna jo samjha b atlata hoon

Nazar utha kar madad maangti bhari sabha mein wo naari
Nazar padi dharti mein sabkikheenche dushasan saadi
Cheer badha par nazar na aaya, kisne kiya batata hoon
Nazar nazar mein fark hai kitna jo samjha b atlata hoon

Nazar ka itna asar ke wo patthar ko tod giraati hai

Achchi nazar to pujwa de ho buri to sar phudwaati hai
Nazar se girna nazar mein uthna, samjho to samjhata hoon
Nazar nazar mein fark hai kitna jo samjha b atlata hoon

Jag ki nazar mein is jeevan mein bhale nahi ban paoge
Pad gayi uski ek nazar to bhav sagar tar jaoge

Nazar kare nar pe Narayan ashirwad dilate hoon

Nazar nazar mein fark hai kitna jo samjha b atlata hoon

